
Parlamentarni nadzor predstavlja jedan od glavnih postulata demokratskog drustva i
politickog sistema drzave. Znacaj ovog koncepta ogleda se u primjeni niza instrumenata
kojima se nastoji osigurati efikasan parlamentarni nadzor nad institucijama izvrsne vlasti.
Ovaj vid demokratske kontrole i nadzora, posebno je bitan u oblasti sigurnosnog sektora,
kome su u skladu sa odgovarajuéim =zakonima povjerene specificne nadleznosti.
Parlamentarna skupstina Bosne i Hercegovine, putem Zajednicke komisije za odbranu i
sigurnost provodi parlamentarni nadzor nad 15 institucija sigurnosnog sektora koje djeluju na
drzavnom nivou'. Ovo parlamentarno tijelo redovno prati stanje i probleme sa kojima se
suocavaju sigurnosni akteri u praksi, te u skladu sa svojim nadleznostima uti¢e na zakonitost,

efikasnost i efektivnost njihovog rada.

Postoje¢im zakonskim propisima i poslovnicima domova Parlamentarne skupStine nije
regulisan parlamentarni nadzor nad jednom veoma bitnom institucijom sigurnosnog sektora
na drzavnom nivou, ta¢nije Upravom za indirektno oporezivanje BiH (UIO BiH). Potrebu o
nadzoru rada UIO BiH, prije svega, opravdava podatak da je ova institucija jedini organ u
BiH odgovoran za provedbu zakonskih propisa i politike indirektnog oporezivanja, te za
naplatu i raspodjelu prihoda od indirektnog oporezivanja. Carinska sluzba predstavlja jednog
od osnovnih aktera u konceptu sektora sigurnosti, predstavljenog 2008. godine od
Organizacije za saradnju i razvoj (OECD)?. UIO BiH vr3i prikupljanje prihoda za budzete
svih nivoa vlasti u BiH, a ujedno je i druga institucija s najve¢im brojem uposlenika na
drzavnom nivou. U UIO BiH uposleno je 2.468 osoba, dok je njezin budzet za 2016. godinu
iznosio ukupno 102 miliona i 857 000 KM®.

Veoma bitno je naglasiti i da su UIO povjereni poslovi koji zalaze u djelokrug rada istraznih
organa u skladu sa odredbama Zakona o krivicnom postupku BiH. Tako su predstavnici

carinskih organa, u skladu sa odredbama tog zakona prepoznati kao ovlastena sluzbena lica,

! Prije svega to su institucije odbrane: Ministarstvo odbrane i Oruzane snage BiH; institucije sigurnosti:
Ministarstvo sigurnosti, Grani¢na policija, Drzavna agencija za istrage i zastitu; Sluzba za poslove sa strancima,
Direkcija za koordinaciju policijskiih tijela, Agencija za forenzi¢ka ispitivanja i vjeStacenja, Agencija za
Skolovanje i stru¢no usavrSavanje kadrova, Agencija za policijsku podrsku BiH; institucije ¢ije se nadleznosti
tiCu pitanja odbrane i sigurnosti: Ministarstvo vanjske trgovine i ekonomskih odnosa i Ministarstvo civilnih
poslova BiH; tijela PS BiH: Nezavisni odbor PS BiH, Odbor za zalbe gradana na rad policijskih sluzbenika u
policijskim tijelima BiH i Ured parlamentarnog vojnog povjerenika BiH; te agencije: Obavje$tajno-sigurnosna
Agencija i Agencija za zastitu tajnih podataka BiH. Parlamentarni nadzor nad navedenim institucijama provode
dvije parlamentarne komisije, Zajedni¢ka komisija za odbranu i sigurnost i Zajedni¢ka komisija za nadzor nad
radom Obavjestajno-sigurnosne agencije BiH.

2 Priru¢nik 0 reformi sigurnosnog sektora OECD/DAC. Dostupno na:
http://www.oecd.org/development/incaf/38406485.pdf

¥ Vidjeti: Budzet institucija i medunarodnih obaveza BiH za 2016. godinu.



koja imaju sli¢na ovlastenja kao i policijski organi u BiH. Takoder, ¢lan 6. Zakona o UIO BiH
definise da UIO ima u nadleZznosti da sprjecava, otkriva i istrazuje carinske, poreske i druge
prekrsaje, te u skladu s uputstvima nadleznog tuzioca, vodi aktivnosti u vezi s istragom
krivi¢nih djela vezanih za indirektno oporezivanje i nadleznim organima podnosi prijave za
povredu propisa o indirektnom oporezivanju. Nadalje ¢lanom 29. istog zakona, ovlastenim
sluzbenim licima UIO, izmedu ostalog, omoguéeno je da poput policijskih organa nose lako

oruzje i koriste opravdanu silu kada je to potrebno za izvrSavanje sluzbenih duznosti.

Na osnovu iznesenog, vise nego opravdanim se postavlja pitanje radi ¢ega ova veoma bitna
institucija izvr$ne vlasti nije obuhvaéena zakonodavnom kontrolom i nadzorom, odnosno
zaSto ni jedno tijelo Parlamentarne skupstine BiH nije ovlasteno da sprovodi parlamentarni
nadzor nad institucijom koja po svim karakteristikama nepobitno potpada pod kategoriju

aktera sektora sigurnosti nad kojima je potrebno provoditi aktivan parlamentarni nadzor.

Jo$ jedan od bitnih razloga koji upucuju na neadekvatnu kontrolu i nadzor ove institucije,
odnosi se i na ¢este medijske izvjestaje koji ukazuju na brojne nepravilnosti u radu UIO BiH.
Podsjeéanja radi, prije vise od dvije godine u akciji SIPA-e uhapsen je Kemal Causevi¢, bivsi
direktor UIO zajedno sa jos 30 uposlenika Uprave. Svi oni osumnjic¢eni su za krivi¢na djela
organiziranog kriminala, carinskih i poreznih utaja, te pranja novca i zloupotrebe polozaja pri
uvozu tekstilne i druge robe. Procjena je da su ovim djelima isti ostetili budzet BiH za vise od
dvije milijarde KM. Ve¢i broj uhapsenih medu kojima i Causevi¢, u meduvremenu su pusteni
na slobodu, "dok su pojedini sluzbenici UIO protiv kojih se vodio krivi¢ni postupak u ovom

predmetu, nakon odredenog perioda nesmetano vraceni na staro radno mjesto'".

Osim ovog, javnost je bila upoznata sa nizom drugih haps$enja sluzbenika UIO BiH, poput
privodenja sedam carinskih sluzbenika UIO BiH®, koje se desilo tokom 2015. godine. Oni su
uhapseni radi postojanja osnova sumnje da su u cilju sticanja protipravne imovinske koristi u
odredenom periodu pocinili krivicna djela udruZivanje radi vrSenja krivicnih djela,
zloupotreba sluzbenog polozaja, primanje dara ili drugih oblika koristi i krijumcarenje.

Nedugo zatim, "Sef Carinske ispostave Zvornik uhapSen je prilikom uzimanja mita u

4 Vidjeti: https://www.klix.ba/vijesti/bih/nedodirljivi-drzavni-sluzbenici-osudjenici-na-najodgovornijim
poslovima/150520116

> Vidjeti vise na:
http://www.slobodnabosna.ba/vijest/20591/policijska_akcija_mreza_uhapseno_sedam_carinskih_i_dva_sluzbeni
ka_granichne_policije.html



oznacenim novc¢anicama, kako bi zloupotrebom polozaja pogodovao da se odredeni predmeti
oduzeti u okviru carinskog prekrSaja uklju¢uju¢i i motorno vozilo, vrate pocinitelju

prekriaja®

. Svaka od ovih akcija najavljivana je kao znak odlu¢nije borbe protiv kriminala i
korupcije unutar UIO, ali zna¢ajan broj ovih i sli¢nih neprimjernih djela ukazuje na ozbiljne

propuste i nedostatke u sadasnjem funkcionisanju Uprave.

Sve navedeno evidentno upucuje na zakljucak da je viSe nego neophodno ovu instituciju
obuhvatiti nekim vidom parlamentarnarnog nadzora, bilo u okviru Zajedni¢ke komisije za
odbranu i sigurnost BiH ili nekog drugog parlamentarnog tijela. Postoje¢a kontrola i nadzor
koji se provode od Upravnog odbora UIO i Vijeca ministara BiH, koncentrisani su samo
unutar institucija izvr$ne vlasti, ali kao §to je analiza pokazala, taj vid nadzora je nedovoljan.
S obzirom na ovlastenja i odgovornost koju UIO BiH posjeduje u okviru datih nadleznosti, te
njen znacaj za funkcionisanje drzave ali i interesa gradana koji su takoder direktno oStec¢eni
nepravilnostima u radu ove znacajne institucije, predlazemo da se Sto prije razmotri
uspostavljanje parlamentarnog nadzora nad radom Uprave, $to bi u krajnjoj instanci

doprinijelo povecanju transparentnosti i priblizavanju ovog segmenta rada Siroj javnosti.

Nadamo se da ¢e istaknuta zapazanja 0 0voj problematici u Sto skorijem periodu podstaknuti
intenzivnu raspravu odgovornih parlamentarnih struktura i predstavnika vlasti u BiH o potrebi

uspostave potrebnog parlamentarnog nadzora nad ovom institucijom sigurnosnog sektora.

® Vidjeti: http://www.nezavisne.com/novosti/bih/Uhapsen-sef-carinske-ispostave-Zvornik/401011

